
Урок беларускай мовы ў 11 класе
Тэма: Сінтаксічныя прыметы аднасастаўных сказаў
Мэты: 

· дапамагчы вучням зразумець асаблівасці сэнсавых значэнняў і будовы аднасастаўных сказаў у супастаўленні з двухсастаўнымі; 

· навучыць адрозніваць двухсастаўныя і аднасастаўныя сказы; фарміраваць уменні размяжоўваць тыпы аднасастаўных сказаў па сэнсавых і граматычных прыметах; удасканальваць навык пастаноўкі коскі ў складаным сказе, калі ў яго ўваходзяць часткі з адным галоўным членам; вучыць карыстацца аднасастаўнымі сказамі ў вусным і пісьмовым маўленні; 

· стварыць умовы для выхавання любові да роднага краю, павагі да роднай мовы.

Абсталяванне: падручнік, прэзентацыя, запісы на дошцы, карткі для састаўлення характарыстыкі аднасастаўных сказаў, карткі з тэстам і вынікамі яго выканання.

Эпіграф: О Беларусь, мая калыска,

Жыццё маё, прытулак мой!

З гарачаю любоўю нізка

Схіляюся перад табой. 

Пімен Панчанка
ХОД УРОКА

    І. Арганізацыйны момант.

Тэрміналагічны дыктант:
1. Даданы член сказа, які адказвае на пытанні ўскосных склонаў…

2. Азначэнні бываюць…

3. У неразвітых сказах адсутнічаюць…

4. Акалічнасць у сказе уваходзіць у састаў…

5. Дапаўненне бывае…

6. Састаўны выказнік можа быць…

7. Неазначальная форма дзеяслова з’яўляецца прыкметай…

8. Іменная частка выказніка можа быць выражана…

9. Пры пастаноўцы працяжніка паміж дзейнікам і выказнікам галоўныя члены павінны быць выражаны… 

10. Працяжнік паміж дзейнікам і выказнікам не ставіцца, калі ў склад выказніка уваходзяць часціцы… 
ІІ. Аб’яўленне тэмы, мэты ўрока.

- Пачаць наш урок хочацца словамі П. Панчанкі (чытанне эпіграфа). Як вы думаеце, аб чым пойдзе гутарка на ўроку? 
- Я запрашаю вас у вандроўку па роднай Беларусі, падчас якой мы не толькі пагутарым пра незвычайную прыгажосць яе прыроды, мілагучнасць беларускай мовы, але і паўторым і абагулім веды па тэме “Сінтаксічныя прыметы аднасастаўных сказаў”. (Запіс тэмы ў сшытак.)
- Звярніце ўвагу на выдзелены сказ эпіграфа. Які ён па наяўнасці галоўных членаў? Чаму так думаеце? Ёсць некалькі відаў аднасастаўных сказаў. Выберыце сярод прапанаваных варыянт адказу. Падыміце руку тыя, хто думае, што гэта:

· пэўна-асабовы;

· няпэўна-асабовы;

· абагульнена-асабовы;

· назыўны.

- Якія задачы на ўрок паставім перад сабою? (Вучні адказваюць, настаўнік абагульняе.)

- Для чаго неабходна ведаць тэму “Віды аднасастаўных сказаў”?

ІІІ. Праца па тэме ўрока.

· Успомніце, якія сказы называюцца двухстастаўнымі?

· Тады аднасастаўнымі мы будзем называць сказы … (граматычная аснова якіх складаецца з аднаго галоўнага члена).

· Разгледзьце схему і адкажыце, на якія дзве групы падзяляюцца аднасастаўныя сказы ў залежнасці ад віду галоўнага члена?

· Як называюцца сказы з галоўным членам дзейнікам? выказнікам? 

· Знайдзіце ў прапанаваных радках аднасастаўныя назыўныя сказы. Чым выражаны ў іх галоўны член? (Назоўнікам у назоўным склоне) 
Адценне слоў – не глупства,

Ты ім не пагарджай.

Скарынка. Скіба. Луста.

Акраец. Каравай.

П. Панчанка

· У такіх сказах сцвярджаецца наяўнасць прадметаў і з’яў. 
- Вызначце, якія гэта сказы па наяўнасці даданых членаў? (Неразвітыя.) Чаму?

- Якая галоўная думка заключана ў гэтых радках? (Наша мова багатая. Трэба вучыцца выбіраць тыя моўныя сродкі, што найбольш выразна адлюструюць нашу думку.)

· З аднасастаўнымі сказамі, галоўны член якіх выражаны выказнікам, вы пазнаёмцеся самастойна. Кожная група  будзе прадстаўляць пэўны від аднасастаўнага сказа. Атрыманыя звесткі вы змесціце ў спецыяльнай табліцы. А прыклады аднасастаўных сказаў будзеце прыводзіць вусна.
	____________________________________сказ______  

Выступленні груп. Паперы прымацоўваюцца на дошку.

IV. Першаснае замацаванне ведаў і фарміраванне ўменняў.

1) – Каб любіць Беларусь нашу мілую, … працягніце радкі. (Трэба ў розных краях пабываць.)

- Як называецца гэты верш? Аўтар яго … (А. Ставер.) 

- Праслухайце песню “Жураўлі на Палессе ляцяць” у выкананні ансамбля “Песняры” і падумайце, якую думку хацеў данесці да нас А. Ставер.

Хвіліна адпачынку. (Праслухоўванне песні.)

- А цяпер давайце даследуем структуру сказаў верша. (Тэкст верша змешчаны на слайдзе.) Кожная група запіша прызначаны ёй сказ і ахарактарызуе яго, указаўшы, просты сказ ці складаны, двухсастаўны ці аднасастаўны.

ЖУРАЎЛІ НА ПАЛЕССЕ ЛЯЦЯЦЬ
І. Каб любіць Беларусь нашу мілую,

Трэба ў розных краях пабываць.

ІІ. Разумею цяпер, чаму з выраю

Жураўлі на Палессе ляцяць.

Што ім тыя пагоды паўднёвыя!

Што ім пышны платанавы рай,

Калі клічуць іх далі сасновыя

І азёрны рабінавы край!

ІІІ. Сакавітыя пожні мурожныя

Не заменіш нічым і нідзе

І зямлю, дзе сцяжыначка кожная

У прыветлівы двор прывядзе.

Каб любіць Беларусь нашу мілую,

Трэба ў розных краях пабываць.

IV. Зразумееш тады, чаму з выраю

Жураўлі на Палессе ляцяць

-Зараз на некаторы час вы станеце канструктарамі і перабудуеце двухсастаўныя сказы у аднасастаўныя, аднасастаўныя – у двухсастаўныя. (Праца па групах.). Практ. 95.
І, ІІ групы. Выйду на ціхі зялёны прастор і пакланюся вясне залатой.

Якога толькі колеру не знойдзеш у полі!

Вечарэе.

ІІІ, IV групы. Міша пойдзе з намі заўтра ў грыбы.

Вы не чапайце птушыных гнёздаў, не палохайце маленькіх птушанят.

Наступіла цёмная, маўклівая ноч.

- Сапраўдным духоўным скарбам беларусаў з’яўляецца вусная народная творчасць. Сёння мы звернемся да прыказак, гэтай найбагацейшай “школы жыцця”, што пакінулі нам мудрыя продкі.

- Закончыце прыказкі. Вызначце, чым выражаны галоўны член сказа. Растлумачце сэнс падкрэсленых прыказак. (Заданне змешчана на слайдзе.) Пр. 97.
І група. Людзей слухай, а (свой розум май). (Хоць чыя-небудзь парада і не зашкодзіць, але трэба трымацца сваіх поглядаў, быць самастойным у сваіх дзеяннях, учынках.) Старога паважай, (малога павучай). 

ІІ група.

Чужым розумам (не пражывеш). Думай звечара, а (рабі зрання). (Перш, чым прыняць рашэнне, яго трэба абдумаць.) 

ІІІ група. 

Маной свет пройдзеш, а (назад не вернешся). (Няпраўда недаўгавечная, несумленнасцю многага не даб’ешся. Кажуць з асуджэннем пра таго, хто жыве падманам.) На чужыя вусны (не накінеш хусты). 

IV група.

Шукайце і (знойдзеце). Выказанага слова (да губы не вернеш) (Перш, чым сказаць, падумай). 
- Як вы думаеце, да якога віду аднасастаўных сказаў адносяцца запісаныя прыказкі? Чаму? (Да абагульнена-асабовых сказаў, таму што дзеянне адносіцца да кожнага з нас.)

- Мы сёння на ўроку ўжо многа гаварылі пра аднасастаўныя сказы. А ці зможам вызначыць іх від? Што неабходна ведаць, каб паспяхова справіцца з заданнем? (Значэнне сказа і спосаб выражэння галоўнага члена.) Людзі, што прыязджаюць да нас з-за мяжы, адзначаюць незвычайную прыгажосць беларускіх краявідаў. Спадзяюся, што і вы заўважаеце прыгажосць нашай зямлі. Свае ўражанні і назіранні пастарайцеся выказаць у сачыненні-мініяцюры на прапанаваную тэму. Пры напісанні выкарыстоўвайце і аднасастаўныя сказы.
ІІІ-IV узровень. Спішыце сказы, паставіўшы адпаведныя знакі прыпынку. Устаўце прапушчаныя літары. Вызначце віды аднасастаўных сказаў. (Адзін вучань за дошкай устаўляе літары, расстаўляе знакі прыпынку.Пасля адбываецца самаправерка.)

У д..веры н..смела пастукалі. Табе складаю гэты гімн мой гора.. . Лугавая с..цяжынка. Ад лугавых узгоркаў выпале..ных сонцам да попельнага колеру дыхала сумным настроем восені.
Адрозненне няпоўных і назыўных сказаў.
Прыгожыя зоркі. Зоркі прыгожыя. Уцёмным небе – прыгожыя зоркі.

- На гэтым уроку гутарка пра аднасастаўныя сказы скончана. Прапаную праверыць набытыя на ўроку веды з дапамогай тэста. (Кожны вучань выконвае тэст і правярае свайго сябра па ключы, змешчаным на слайдзе. Вынікі змяшчаюцца на ”Астравах ведаў”.)
Тэст

1. Адзначце правільнае сцвярджэнне:

Аднасастаўнымі называюцца сказы:

а) у якіх граматычная аснова складаецца з дзейніка і выказніка;

б)  у якіх граматычная аснова складаецца з аднаго галоўнага члена;

в) у якіх граматычная аснова складаецца толькі з дзейніка.

2. Адзначце аднасастаўныя развітыя сказы:

а) Раніца.

б) Халодны вечар.

в) Спяшаюся ў школу.

3. Адзначце двухсастаўныя сказы:

а) Таццяна звярнула са шляху на сцежку.

б) Па роснай траве шпарка крочым да ракі.
в) Раніцай пайшоў дождж.

4. Адзначце аднасастаўныя сказы з галоўным членам выказнікам:

а) Вечарэе.

б) Зорак з неба не хапаюць.

в) Зноў чыстым збожжам палі засеем.

5. Вызначце від аднасастаўнага сказа:

Цвіці ж, каласуйся, мой край.

а) пэўна-асабовы;

б) няпэўна-асабовы;

в) назыўны.
V. Падвядзенне вынікаў. Выстаўленне адзнак.
VI. Дамашняе заданне.

§11,  пр. 97
9-10 ( для тых, хто не дапусціў памылак пры выкананні тэста) балаў напісаць сачыненне-мініяцюру “Мой родны кут, як ты мне мілы!..” з выкарыстаннем аднасастаўных сказаў.

VІI. Рэфлексія

- Якія заданні былі найбольш складанымі?

- З якімі відамі работ лёгка справіліся?

- Ці вырашылі пастаўленыя на пачатку ўрока задачы?

Настаўнік. Нашу гутарку хочацца закончыць словамі Уладзіміра Караткевіча “І трэба многа, вельмі многа ездзіць, сябры. Вы маладыя, і, калі будзеце часта жыць «на колах», шмат хадзіць і падарожнічаць, вы паглядзіце многае ў свеце. Але перш за ўсё вам трэба ведаць свой край. Ездзіце. З экскурсіямі, да сваякоў або да сяброў. Вы ўбачыце ўсе канцы нашай мілай, ласкавай няяркай краіны, якая, аднак, зачаруе вас сваёй няўлоўнай прыгажосцю... Будзеце слухаць музыку нашай пявучай мовы і нашы пяшчотныя песні...  І, галоўнае, пазнаеце свой гасцінны, добры, горды і таленавіты народ. Дзякуй за ўрок!

	_______________________________________________сказ  

ЖУРАЎЛІ НА ПАЛЕССЕ ЛЯЦЯЦЬ

Каб любіць Беларусь нашу мілую,

Трэба ў розных краях пабываць.

Разумею цяпер, чаму з выраю

Жураўлі на Палессе ляцяць.

Што ім тыя пагоды паўднёвыя!

Што ім пышны платанавы рай,

Калі клічуць іх далі сасновыя

І азёрны рабінавы край!

Сакавітыя пожні мурожныя

Не заменіш нічым і нідзе.
І зямлю, дзе сцяжыначка кожная

У прыветлівы двор прывядзе.

Каб любіць Беларусь нашу мілую,

Трэба ў розных краях пабываць.

Зразумееш тады, чаму з выраю

Жураўлі на Палессе ляцяць

	Тэст

1. Адзначце правільнае сцвярджэнне:

Аднасастаўнымі называюцца сказы:

а) у якіх граматычная аснова складаецца з дзейніка і выказніка;

б)  у якіх граматычная аснова складаецца з аднаго галоўнага члена;

в) у якіх граматычная аснова складаецца толькі з дзейніка.

2. Адзначце аднасастаўныя развітыя сказы:

а) Раніца.

б) Халодны вечар.

в) Спяшаюся ў школу.

3. Адзначце двухсастаўныя сказы:

а) Таццяна звярнула са шляху на сцежку.

б) Па роснай траве шпарка крочым да ракі.

в) Раніцай пайшоў дождж.

4. Адзначце аднасастаўныя сказы з галоўным членам выказнікам:

а) Вечарэе.

б) Зорак з неба не хапаюць.

в) Зноў чыстым збожжам мы палі засеем.

5. Вызначце від аднасастаўнага сказа:

Цвіці ж, каласуйся, мой край.

а) пэўна-асабовы;

б) няпэўна-асабовы;

в) назыўны.


	Тэст

1. Адзначце правільнае сцвярджэнне:

Аднасастаўнымі называюцца сказы:

а) у якіх граматычная аснова складаецца з дзейніка і выказніка;

б)  у якіх граматычная аснова складаецца з аднаго галоўнага члена;

в) у якіх граматычная аснова складаецца толькі з дзейніка.

2. Адзначце аднасастаўныя развітыя сказы:

а) Раніца.

б) Халодны вечар.

в) Спяшаюся ў школу.

3. Адзначце двухсастаўныя сказы:

а) Таццяна звярнула са шляху на сцежку.

б) Па роснай траве шпарка крочым да ракі.

в) Раніцай пайшоў дождж.

4. Адзначце аднасастаўныя сказы з галоўным членам выказнікам:

а) Вечарэе.

б) Зорак з неба не хапаюць.

в) Зноў чыстым збожжам мы палі засеем.

5. Вызначце від аднасастаўнага сказа:

Цвіці ж, каласуйся, мой край.

а) пэўна-асабовы;

б) няпэўна-асабовы;

в) назыўны.


	Тэст

1. Адзначце правільнае сцвярджэнне:

Аднасастаўнымі называюцца сказы:

а) у якіх граматычная аснова складаецца з дзейніка і выказніка;

б)  у якіх граматычная аснова складаецца з аднаго галоўнага члена;

в) у якіх граматычная аснова складаецца толькі з дзейніка.

2. Адзначце аднасастаўныя развітыя сказы:

а) Раніца.

б) Халодны вечар.

в) Спяшаюся ў школу.

3. Адзначце двухсастаўныя сказы:

а) Таццяна звярнула са шляху на сцежку.

б) Па роснай траве шпарка крочым да ракі.

в) Раніцай пайшоў дождж.

4. Адзначце аднасастаўныя сказы з галоўным членам выказнікам:

а) Вечарэе.

б) Зорак з неба не хапаюць.

в) Зноў чыстым збожжам мы палі засеем.

5. Вызначце від аднасастаўнага сказа:

Цвіці ж, каласуйся, мой край.

а) пэўна-асабовы;

б) няпэўна-асабовы;

в) назыўны.




АДКАЗЫ: 1 – б;
2 – б, в

3 – а, в

4 – а, б

5 - а

Быў цёплы летні дзень. Над абрывістым берагам Нёмана стаяў стары, прысадзісты, тоўсты дуб. Ад доўгіх часаў бераг падмываўся вадою, паволі асоўваўся і агаляў тоўстыя карэнні старога дуба. Сам гэты дуб ад часу стаў нахіляцца набок, а аголены і працягнуты над вадою яго корань здаваўся нагою, быццам дуб збіраўся перабрысці Нёман. 

